
DUONNA LUPA

Pezza dramatica in iin act
da

GERTRUD GILLI

—

TEMP: lls 18 liigl da I'an 1499. LO: Chadafé a Tschlin.

(a schnester iin tisch vers il suler,

a dret iin tisch vers la chamineda e davaunt vart iina fnestra,

in {in chantun o d'iina vart tn cruzific e suot quel iin s-chabé
d’uraziun). |

PERSUNAS:

DUONNA LUPA.

CHATRINA (sia fantschella).
DUONN’UORSCHLA (tina vschina).
NUOTIN (figl da duonn’Uorschla).
NEISA (figlia da duonn’Uorschla).
gggégi }( amias da Neisa).

Una rotscha da spiuns austriacs.

D. Lupa: (vegn our da chamineda cun iin tioch charn).

Chatrina: Uah, che puolpa da bellezza! Quist'am daro iin
arrost!

D. Lupa: Que ais be bun cha d’essans taunt bain provistas!

Chatrina: Ma schi, a gniro bgera glieud a quista pallorma!

Vusch our il suler: Holla!

D. Lupa: Vo a guarder, chi chi vegn!

Chatrina: (evra Uiisch a schnester) Ah, duonn'Uorschla! Bain
vgnida !

D. Uorschla: (entrand) Eau vulaiva be vaira, scha poss forsa
giider qualchosa! Chera duonna Lupa, nu vulais ir pii gugent

a messa e lascher, ch’eau truscha co cun Chatrina? A sarons
bain capablas nussas duos da preparer iin past in uorden!

D. Lupa: (chi insela giista Uarrost, a Chatrina) Guarda, I'ova
culla charn fiitmanteda buoglia dret sii! Metta aint svelt la
giuotta, cha ti1 avaivast prepard! (a d.Uorschla) Grazcha fich
per la bun’intenziun, ma vus vzais bain, cha dais da fer be
avuonda per tuottas! Scha vulais ster co e'ns giider, acceptains
gugent.

D. Uorschla: (liand iin scussel da chadafé surraint Uoter)
S'inclegia! Eau vogl giista zapper las schiguolas e l'aigl per
Parrost. (as metla a fer que).

Chatrina: (chi ais occupeda a fer tin chapun, a d. Uorschla)
Nu's paraiva que singuler, cha tuot ils homens sun ieus a messa
armos ?

D. Uorschla: (cun iin suspir) Que am pera bain trist, cha nu
paun gniauncha pii ir in baselgia sainza esser armos!

D. Lupa: Ma che vulais, cur’ ch’iin nun ais sgiir d’iin mu-
maint a l'oter cha 'inimih ans capita!

D. Uorschla: Apunto! Que ais bain iin pover temp! Eau
d’he dit a mieu Clo, cha vus sajas propi stos scorts da fer ba-
charia e drover sii svess auncha que ch’avais, perche scha ve-
gnan quels diavels dad austriacs, schi pigliaron els cun se tuot
noss bains transportabels, dunque il muvel in priima lingia.

Chatrina: Bain sgiir, cha faron que! Ma so Ella, duon-
n’Uorschla, che ch’eau fess, scha ’vess da capiter aint da porta
giist uossa iin da quels smaladieus ? Eau pigliess in tuots duos
mauns quist chapun e’l biitess aint pel gnif, cha que sbrincless
per tuot la-chadaf6é intuorn! Schi, que fess eau!

D. Uorschla: Ha, ha, ha, ha! Tii fiissast giista la dretta cun
quz miel curaschi cha tii hest! Ma que fiiss bain eir pcho per
tieu bel chapun. Metta’l pii gugent aint ill’evna in quella buna
schoppa da giuotta, chi savura gia usché bain!

Chatrina: (fo que).

D. Lupa: (metltand Uarrost aint il fuornin, a Chatrina) Til
pudessast uossa ir in chamineda a batter il latmielch !

Chatrina: Gugent, duonna patruna! (Soria da dret.)

D. Uorschla: (a d.Lupa) L'ultima novited nun as saro auncha
gnid’'ad uraglia?

D. Lupa: (quielamaing) Che novited ? eau nu se d’inguotta.

D. Uorschla: Men Toccatschél ais svanieu her our da vschi-
nauncha. A dischan, ch'el saja passo tar ils austriacs. Uossa
ils avrons dunque bod adoss! Ma nun ais que . . . .

D. Lupa: (chi eira auncha in schnuoglias davaunt il fuornin, sa-
glia sii) Che, che dschais c0? Ma essas sgiiras?

D. Uorschla: Schi, eau per mia part and sun pii cu tscherta!
Clo am ho bain quinto, che rabgia cha quist trid Men avet,
cura cha vos marid fiit elet scu capo da la vschinauncha invezi
dad el, chi bramaiva taunt d’esser il pii ot da tuots. Zieva l'elec-
ziun sto el avair dit cun iina risata sula, cha quels da Tschlin
as aritvlaron bain auncha da quista schelta!

D. Lupa: (smiiravglieda) Duonn’'Uorschla, vus nu’vais iingiin’i-
dea che cuffilert cha vus am dais cun quista nova!
D. Uorschla: (indigneda) Che, cuffiiert? Mo schi . . . .

D. Lupa: (Uinterrumpand) Na, na, eau nusun nimmia bluorda,
scu cha vus pudessas crajer, eir sch’eau cunvegn, cha que sto esser
voss'impressiun. Uossa as vogl tuot declarer, per cha eir vus
possas piglier curaschi. Sapchas, cha mieu bun bap barmor
ho pudieu der iinsguard aint il avegnir aunz scu murir! Eaunn
d’he quintd que auncha ad iingiin, percheé ch’eau crajaiva, ch’el
saja ieu in fanzogna, scu cha que t’il rivet sovenz in sia vegl-
diina. Ma oramai se eau, cha sieus ultims pleds eiran profetics!

D. Uorschla: Ma, che cha dschais! Schi che vzet el oura-
vaunt ?

D. Lupa: In si'ultima not vagliaiv’eau suletta sper sieu let. El
cira il priim fich inquiet, as biittet d’iina vart a 'otra, murmu-
rand pleds inclegiantaivels. Eau pruvet da’'l der iina bavranda
quietanta, ma el nu ’'la vulaiva piglier. Zieva iin pér uras la
staungeltiina pigliet il suramaun e ['amalo restet 10 sainza as
smuonter, bod sainza respirer. Eau tmet, ch’el saja per ir vi e
vulet giista ir a clamer mieu hom ed ils mats, ma in quel mo-
maint as drizzet el sii dandettamaing cun 6gliuns chi paraivan
da penetrer las paraids da la chesa. Stendand our il maun e
muossand cul daint clamet el cun iina vusch stringenta: «Lo,
10 vegnan ils austriacs @ quel chi'ls muossa la via — o disonur
— ais iin dals noss!» Sbassand il cho continuet el, scu sch’el

'vess recognuschieu qualchiin: «Schi, que ais bain el, que ais
Men Toccatschél, ma il Segner al daro il chasti meritd. il Se-
gner ais culs Grischuns, El protegia ils noss ed ils tramett’agiid
dad iina vart, ch'iilngiin nu spettess!» Cun quists pleds il cher
bap crudet inavous e spiret.

(Que ais tuot quiet per iin pér momaints, siand tuollas duos
duonnas commossas.)

D. Uorschla: (stringia il maun da duonna Lupa) Chera vschina,
eau d’he udieu piissas voutas, cha muribunds zieva avair mno
iina vita piira, paun vaira ouravaunt evenimaints, chisun auncha
zuppos a nus oters.

D. Lupa: Schi, que sto esser! Uossa d’he eau buna fiduzcha,
cha eir il rest da la profezia giaro auncha as accumplir. Dieu ais
culs noss, che vulains nus dapii?

Vusch d’infaunt dadour chesa: Mamma, mamma!

D. Uorschla: Co ais Nuotin, chi vegn am tschercher. (clama
our da fnestra) Che voust, mieu cher?

La vusch: Eau vuless gnir tar te.

D. Lupa: (gquardand oura eir ella) Vé be sii, Nuotin!

D. Uorschla:  Eau m’impissaiva bain, ch’2l am gnaro bod
zieva. Ma el nu vulaiva nimmia esser quel chi avess temma da
ster sulet! Perque dschet el cun tuotta sbroga, ch'el voglia
chiirer la chesa.

Nuotin: (vegn aint da schnester. El porta iina chapiitscha da sudo
ed tn sabel d’infaunts.)

D. Lupa: Ma guarda, che bel sudo! Schi uoss’almain avains

nus iin defensur!
D. Uorschla: (iin po maliziusa) Nun avaivast tit dit, cha tii

vogliast chiirer la chesa?

Nuotin: (cun imbarazz) Uossa vogl eau chiirer a te!

D. Lupa: Che fessast tii, scha gnissan uossa ils inimihs aint
da porta? '

Nuotin: FEau pigliess be dalum our mieu sabel e furess il
prim aint illa chamma. Alura, cura ch’'el dess per terra, al
tagliess gio la testa!

D. Lupa: (riand) E culs oters, che fessast?

Nuotin: Ah, quels fiigissan cura ch’els vzessan quauntferm

ch’eau sun. Eir ils filisters fiigittan cura cha David avet taglio
gio la testa da Goliath! |

D. Lupa: Ma bravo, tii schi cognuoschast tieu catechissem!
(Un oda pass greivs a gnir sii da s-chela ed il rumur dad armas.)

D. Lupa: (aitenta) Che ais queco ? '

D. Uorschla: (anguoschageda) L’inimih!

Nuotin: (as tgnand vi da la schocha da sia mamma) Eau d’he
temma!

D. Lupa: (evra svelt Uiisch da dret ed ils stumpla aint in chami-
neda) Svelt, zoppe’s!

D. Uorschla: (esitand) Nu dess eau ster tiers vus?

D. Lupa: Na, na, tgne be quiet a Nuotin, que ais meglder
ch’eau saja suletta! (Serra Uiisch da la chamineda e cuorra vi tar
la platta, innua ella scumainza a masder in tin’evna a tuot pudair.)

Una rotscha da spiuns austriacs: (vegn aint da suler).

1. spiun: (s'approssmand a d. Lupa, suspettusamaing) Che fest
tit co?

D. Lupa: (cun tuotta calma) Eau cuschin.

1. spiun: Ma l'ura da gianter ais gia passeda. E dal rest nun
avessast til sur fo taunts tests e tauntas evnas, scha que nu fiiss
per iin’occasiun speziela. Di’'ns dalum per chi cha tii preparast
quist past insolit ?

D. Lupa: Ma que fatsch eau per . . . . (esilescha).

I. spiun: (cun vusch imnatschanta) Voust dir o na?

2. spiun: Scha tit nun ans disch la vardet, schi farons cuortas
cun te!

3. spiun: (trand oura sieu sabel) Tia testa ais uossa piitost luo-
cha siin tieu culoz!

D. Lupa: Mo bain, gia cha’'m sforzais, schi as dscharo che
ch’eau inzé nu schuos-chess tradir: Eau prepar il past per ils
grischuns e confederos, cha nus spettains d'iin momaint a ’oter!

Ils austriacs: (as dan tin squard significativ).

1. spiun: (as gratland davous lUuraglia) Al diavel porta! Que
stuvains dalum ir a comunicher al chapitauni, gni! (Els sortan.)

D. Lupa: (vo vi tar il cruzific e s'aschnuoglia fand la crusch. Ura
cun granda ferven:za)

O Maria, sauncha mamma da nos Salveder! Tii ambiaint su-
blim da la beadentscha! Perduna'm ch’eau nu d’he dit la var-

det! Tii sest, ch'eau nu tscherch mieu egen bainster, ma quel
da quista pritveda vschinaunchetta, chi ho fingia taunt soffert.
O tii, chi est saimper misericordiaivla, mett’aint tii {in bun pled
per nus tar mos Segner! Di'L in che bségn cha nus ans chat-
tains! Accablos da nossa deblezza stuvains nus ans stordscher
suot ils peis dad iin inimih crudel, chi ais bger pii ferm cu
nus. Ma che ais tuot la potenza dals umauns invers quella da
Dieu? Armos culla forza ch’El po praster, dvaintan irrisistibels
eir ils pii debels! O schi evra tii, sauncha mamma, ils cours da
noss homens, per cha la forza dal Segner possa entrer in els!
Implischa’ls culla confidenza in Quel, chi mé nun ho auncha
abanduno ils sieus. Sajast eir cun me, accumpagna'm in ba-
selgia e do'm cha chatta ils drets pleds per inflammer nos
homens ad iin'acziun degna da Ti’agiid! Amen.

(Ella fo la crusch, s’adozza e vo ad avrir Uisch da chamineda.)

Gni be oura, a sun passos'

Duonn’Uorschla, Nuotin e Chatrina (sortan da la chamineda).

D. Lupa: (a Nuotin) Til est sto bain scortin, da't tegner usche
quiet!

D. Uorschla:  Povrin ho fat tres greivs momaints! Trem-
bland scu ina foéglina as fichaiv'el in mia bratscha e schus-
chaiv’apaina respirer.

Chatrina: (squassand il maun)Ma eir eau d’he gieu iina temma
sgrischusa pervia da vus, chera duonna patruna. Eau as vzaiva
giataglieda in tochs e vossa testa siin iina launtscha da I'inimih !

D. Uorschla: Ma che, tii povra cucca, las testas da las duon-
nas nu mettani siillas launtschas, be quellas da glieud impor-
tanta !

Chatrina: Ah, scha vus crajais, cha mia patruna nu saja im-
portanta avuonda per fer que. schi as sbagliais bel e bain!

D. Lupa: (a Chatrina) O schi tascha cun quista riizcha! Am
pera giista, cha saja uoss’il momaint per da quistas dispiittas!

D. Uorschla:  Schi propi! Dschens pit gugent, che cha vais
fat, per gnir libra da quels diampers!

D. Lupa: Que as quintero iin'otra vouta. Per intaunt vuless
eau fer adover da l'amiaivla proposta cha m’avais fat avaunt.
Feé il bain da glivrer insembel cun Chatrina quistas cuschinan-
das! Eau vogl ir in baselgia. Ste bain! (Sorta da schn.)

D. Uorschla: (clamand zieva) Ma schi, que ais bain che ch’eau
dschaiva da priim inno!

Nuotin: Perche vo ella in baselgia ?

D. Uorschla: Sest, que d’'eira sieu bap chi ais gnieu sepulieu
hoz e perque voul ella assister a la messa, chi ais dedicheda al
trapasso.

Chatrina: Ma scu quella vo sgiir a quinter als homens, cha
d’eira co spiuns! Tschert cha’ls austriacs sun fingia inchaminos
per ans assaglir. Povras nus, sch’els arrivan fin in vschinaun-
cha! Crudels eiran els adiina, ma dasp6 lur scumfitta a la Cha-
lavaina sun els télmaing irritos invers nus, cha neir duonnas
ed infaunts nu paun pii spetter d’els iingiin perdun. Els haun
gia ars gio la mitted da nossa vschinauncha, uossa metteron
f6 al rest e’'ns faron gid tuots!

Nuotin: (sbragind) Mamma, mamma, ve svelt, fiiginsa ! Zoppain
ans aint il god! '

D. Uorschla: (chi avaiva fat invaun segns da taschair a Chatrina)
Na, na, mieu banadieu, nu bader siin que cha Chatrina disch!
Ella exageresch’adiina. Il Segner ans perchiira da P’inimih, sa-
jast be quiet! (a Chatrina, Cupudaivast tiifer- iina téla temma
a quel povrin?

Chatrina: (sbassand in cho) S-chiisem! Our da spiir schnuizzi
nu savaiv'eau pii che ch’eau dschaiva.

(Un oda il cling dad armas e vuschs dad homens.)

Chatrina: (iirland e stordschand ils mauns da la desperaziun) L'ais
co, l'inimih ais co! O sgrischur, nus essans gia in sieus
mauns! Che faro el cun nus, o Dieu!

D. Uorschla: (chi tret a se Nuotin sculuzzo) Ma nun odast, cha
que sun ils noss ? I sun sortieus da la baselgia ({aidla siin fnestra)
Uossa il rumur vo’s perdand. Que’m pera, cha sajan passos our
dala viad’alp. (a Nuotin) Vezzast co, mieu mat, nus pudains esser
quiets, noss defensurs nu laschan aint I'inimih.

Nuotin: Ais eir ieu il bap?

D. Uorschla: Schi, Nuotin, ed eir tieus frers grands.

Nuotin: Ed Andri?

D. Uorschla: Na, quel ais auncha memma giuven.

Chatrina: (stin fnestra) Lo vegnan iin pér duonnas, chieirana
messa. Eir vossa Neisa ais traunter ellas.

D. Uorschla: (a Nuotin; Di la da gnir sii!

Nuotin: (clamaour da fnestra) Neisa, ve sii, ad ais co la mamma.

Chatrina: L’ais gia entreda in chesa. Eir sias amias vegnan
cun ella.

Nuotin: Schi, Barbla ed Annina. (El cuorra ad avrir Uiisch da
schnester.)

Neisa, Barbla ed Annina (entran).

Neisa: O mamma, tii avessast stuvieu esser eir tii a messa!

Annina: Que ais sto la pii solemna cha d’avains mé udieu.

Barbla: Schi, scu quella nu smanchains nus pii ils dis da
nossa vita!

D. Uorschla: Quinté’'ns che chi ais passo!

Annina: Nus eirans giista aschnuogl.....

Neisa: (Uinterrumpand)Lascha quinter a me! Sest, mamma, iina
téla uniun, scu chi regnaiva hoz i'l taimpel nu d’he eau auncha
mé resentieu! Tuots eiran commoss da P’istess sentimaint d’iin
profuond cordéli taunt per il cher defunt, chi ais gnieu sepu-
lieu hoz, scu eir per ils oters homens e giuvens, chi haun gieu
da cruder in quista trista guerra. Un udiva ils sangluots dals
povers relaschos, la pleja dals quéls scumanzet darcho a culer
in quist’occasiun. '

D. Uorschla: Ma eir quels chi nun haun auncha pers iingiin
avron simpatiso culs attristos. stoviand esser perderts d'iin di
a l'oter da gnir in Distess cas!

Barbla: Schi, cur cha nus ans inschnuogliettans per artschai-
ver la bengdicziun, giaiva que scu iin'uonda da tristezza sur
tuot la raspeda.

Neisa: Ma alura s’avrit la porta ed aint gnit duonna Lupa cun
iina fatscha tuot radianta da cretta e da confidaunzcha. «Sii!»
clamet ella invers ils homens, «sté sii e gé incunter a l'inimih,
chi s’approssma gia a la vschinauncha!» Ed ella as precipitet
aint il chantun, inua sun las banderas, and pigliet iina e sortit
cun ella. Sieu exaimpel fiit imito, gniaunch’iina bandera restet
inavous. Avaunt la baselgia nos tropet as mettet in lingia. A la
testa eira duonna Lupa culla bandera in maun. Cur ch'iin la
dumandet, scha l'inimih saja in grand nummer, respuondet el-
la in surriand: «Che voul dir il nummer? Ills ferms sun ils

grischuns, perche nus essans in nos dret e cun nus ais Dieu. Ils
.austriacs saun que bain avuonda. Els temman ils eroes da Cha-
lavaina !

Annina: Vus nu vais iin’idea, che effet cha quists pochs plzds
avettan !

Barbla: Tuot la tristezza eira passeda. Un clamet: «Sii di-
mena! A quels vulains biitter inavous in maniera, cha nutuor-
nan pii!» E davent eiran, scu sch’els nu pudessan spetter il
momaint d'inscuntrer linimih!

Neisa: L'istess entusiassem e l’istess spiert d’interpraisa do-
minaiva tuots!

Annina: Que ais bain tschert, ch'els avron la vittoria!

D. Uorschla: A vulains sperer il meglder. Ma la cumbatta
saro diira. Bgers dals noss staun pajer forsa cun lur vita, perche
els sun bain debels invers l'armed’austriaca.

Chatrina: (a las mattas) Vus vais dit, cha mia chera, buna pa-
truna marcha a la testa da nos trépet? Ma ella saro cupeda al
priim da tuots! {sangluotia)

Neisa: (impaziainta) VO e stir'la inavous, scha tii hest taunta
temma per ella!

Annina: In temps da guerra nu's po esser usché ansius!

Barbla: Tii sest be crider, ma svessa nu fest iinguotta!

Nuotin:  (chi ais uossa tuot.consolo) Piglia la scua e vo in
guerra!

Las mattas: (rian).

D. Uorschla: Uossa glivré cun quistas zaccagnas! Il temp
ais bger memma trist per fer beffa. Chatrina ho almain gugent
sia patruna e minchiin nu po esser iin eroe. Vus fessas bger
meglder da s’impisser siin voss baps e frers, chi ris-chan lur
vita per ans salver! Di'm Neisa, innua ais nos Andri?

Neisa: (imbarrazeda) Eau nu se!

D. Uorschla: Nu I'hest pii vis in sortind da la baselgia? Di
la vardet!

Neisa: El m’avaiva dit, da nu’t quinter. L’ais ieu culs homens.

D. Uorschla: (plain d’anguoscha) Incunter als austriacs ? Ma I'ho
be tredasch ans! Ungiin nu I'avro do armas!

Neisa: Na, ma . ... (esitand)el as pigliet {ina bandera our
da baselgia.

D. Uorschla: (despereda) Una bandera? Que ais giista ils ban-
derels, chi sun aint il pii grand prievel! (Ella as tschainta, zop-
pand sia vista aint ils mauns). ‘

Neisa: (mettand il maun siin sia spedla) Chera mamma, hegiast
curaschi, tuot po ir bain!

D. Lupa: (gnind aint da schnester, clama ad ota vusch plain alle-
gria) L'inimih ais in plaina fiigia!

Las mattas: (giivland circundeschan a d. Lupa).

D. Uorschla: (s’ozand) E’ls noss, sun els auncha tuots salv?

D. Lupa: Per intant schi, e pochas perdittas ch’avregian, gia
cha nun haun da fer oter cu da perseguiter l'inimih! Quel, cur
ch’el ans vzet a gnir, fet dalum la stiierta e battet ils tachs gio
vers Ovella. Ma ils noss eiran zieva scu frizzas. Un dals priims.
ch’els faron gio saro Men Toccatschél, il traditur, chi tschert
nu po s-chivir sia peja meriteda. Eau, per mia part, surdet la
bandera a mieu figl Jachen e turnet a chesa, nu siand quist
incombenza da duonna.

D. Uorschla: Ma nun ais que miraculus? Cu mé pudaivan
ils austriacs avair temma d'iin tropet usche pitschen ?

D. Lupa: Ah, vus nu savais auncha? Eau ils avaiva do sii,
cha vegna auncha oters grischuns e confederos in agiid. Usche
ans avron els piglios be per ils precursuors da I'armeda prinzi-
pela. chi avess da'ns seguir.

D. Uorschla: Alura ais que vus chi'ns avais salvos?

D. Lupa: Ma gniaunch’idea!

Las mattas: (sclatschand ils mauns) Schi, schi!

Chatrina: Que ais bain vus!

Tuottas maltas cun Chalrina: Eviva duonna Lupa, I'eroa da
Tschlin!

D. Lupa: (as tgnand las uraglias) O schi tasché, che crajais a
la fin ? Eau sun be iina simpla duonna, na educheda. Poch ans
giidaiva mia patiifla, scha noss homens nu fiissan taunt va-
lurus. Els giaivan vers l'inimih cun iin tél slaunch, ch’iin avess
schilafé pudieu crajer, cha saja davous els iin'inter’armeda ! Ma
chi chi ans ho vairamaing salvos, que ais nos Segner e Sia
chera mamma, chi ho ruvo per nus usche fructuusamaing. Per-
que vulains nus uossa ir in baselgia ad ingrazcher ed ad urer



206

per quels, chi sun auncha cuour, per cha tuots ans tuornan
sauns e salvs!
D. Uorschla: Schi, que vulains, vus avais radschun!

. D. Lupa: Tii, Chatrina, fest il bain da glivrer la pallorma!
Svoda tuot la chamineda e cuschina per taunts cha riva. Nus
vulains restorer a tuots chi sun ieus zieva a l'inimih.

D. Uorschla: E che resta per vus ed ils voss, scha dais no
tuot?

D. Lupa: Quel pisser vulains nus surder a Quel, chi pissere-
scha per nus! Gni, mias cheras! (Ellas sortan.)

— Fin. —

